
               
   

 
 
 

 
ᑭᖑᓂᑦᑎᓐᓂ ᖃᓄᐃᓐᓂᐅᓯᒪᔪᑦ: ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᕐᓂᖏᑦ  
 
ᓄᓇᕗᒻᒥ ᐆᒻᒪᖅᑯᑎᓕᐅᖃᑦᑕᕐᖓᑕ ᐅᖅᓱᐊᓗᓐᓄᑦ ᑭᓂᖅᑕᓄᑦ. ᑕᒪᒃᑯᐊ ᐅᖅᓱᐊᓗᐃᑦ ᑎᑭᑎᑕᐅᕙᑦᑐᑦ ᐱᕕᑭᑦᑐᒥ 
ᐊᐅᔭᒃᑯᑦ ᐅᒥᐊᕐᔪᐊᖃᕐᓇᑎᓪᓗᒍ, ᒐᕙᒪᒃᑯᑦ ᓂᐅᕕᕋᐃᒻᒪᑕ ᐊᕐᕌᒍᑕᒫᑦ ᐅᖅᓱᐊᓗᓐᓂᒃ ᑭᓂᖅᑕᓂᒃ ᓄᓇᕐᔪᐊᒥ 
ᓂᐅᕕᐊᑦᓴᓂᒃ. ᑕᕝᕙᓂ ᐊᕐᕌᖑᒥ, ᐅᖅᓱᐊᓗᐃᑦ ᑭᓂᖅᑕᐃᑦ ᐊᑭᖏᑦ ᐊᑭᑐᔫᖏᓐᓇᖅᓯᒪᔪᑦ 
ᐱᓇᓱᐊᕈᓯᒐᓚᐅᓯᒪᔪᓂᓗ ᐊᑭᖏᑦ ᐊᑭᑦᑐᕆᐊᖅᓯᒪᔪᑦ $85 ᒥᐊᓕᒐᐃᑦ ᓄᓇᖓᓐᓂ ᐊᑐᓂᑦ ᖃᑦᑕᐅᔭᖅ. 
 

ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ ᐊᓯᔾᔨᖅᑕᐃᓐᓇᖅᑐᑦ ᐊᒻᒪᓗ ᐊᑭᑦᑐᕆᐊᑲᓪᓚᖃᑦᑕᖅᑐᑎᒃ. ᑭᓯᐊᓂᓕ, ᒐᕙᒪᒃᑯᑦ 
ᑭᖑᕙᕆᐊᖅᓯᓯᒪᒍᓐᓇᖏᒻᒪᑕ ᓂᐅᕕᖃᑦᑕᕐᓂᖏᑦ ᐅᖅᓱᐊᓗᓐᓂᒃ ᐅᑕᖅᑭᓗᑎᒃ ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᓐᓂᒃ 
ᐊᑭᑭᓪᓕᒋᐊᕋᔭᕐᓂᖏᓐᓂᒃ. ᐅᑕᖅᑭᑐᐃᓐᓇᖃᑦᑕᕈᑎᒃ ᐊᑦᑕᓇᖅᑐᒦᒐᔭᖅᑐᑦ ᓄᓇᓕᓐᓄᑦ ᐅᒥᐊᕐᔪᐊᒃᑰᑎᑕᐅᓂᖏᑦ 
ᑭᖑᕙᓗᐊᕋᔭᕐᓗᑎᒃ ᓯᑯᓕᖅᑎᓪᓗᒍ ᐃᓚᖏᓪᓗ ᓄᓇᓖᑦ ᐱᙱᑦᓯᐊᒻᒪᕆᓕᕋᔭᖅᑐᑦ ᐅᖅᓱᐊᓗᓂᒃ. 
 
ᑲᓇᑕᓕᒫᒐᓚᒻᒥ, ᐅᖅᓱᐊᓗᐃᑦ ᓂᐅᕕᐊᖑᕙᓪᓕᐊᖏᓐᓇᖅᑐᑦ ᐊᑭᖏᓪᓗ ᐊᓯᔾᔨᖅᐸᓪᓕᐊᖏᓐᓇᖅᑐᑎᒃ ᓯᓚᕐᔪᐊᒥ 
ᑐᕌᖓᑦᓴᐅᑎᒋᓂᖅᓴᐅᕙᑦᑐᑦ ᐊᑭᓕᖅᓱᖅᑕᖏᑦ ᓂᐅᕕᖅᐸᑦᑐᑦ. ᓄᓇᕗᒻᒥ, ᐊᑭᑐᔫᑎᓪᓗᒋᑦ ᐅᕝᕙᓗ 
ᐊᑭᑭᓐᓂᖅᓴᐅᑎᓪᓗᒋᑦ ᑐᕌᖓᓂᖅᓴᐅᕙᑦᑐᑦ ᐊᑕᖏᖅᑐᒋᑦ ᓂᐅᕕᖅᑕᐅᓯᒪᓂᖏᓐᓄᑦ ᐊᕐᕌᒍᓕᒫᒧᑦ. 
 
ᒪᓕᑦᑐᒋᑦ ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ, ᒐᕙᒪᒃᑯᑦ ᐊᖏᖅᓯᓯᒪᔪᑦ ᐊᑭᖏᓐᓂᒃ ᐊᑭᑦᑐᕆᐊᕆᓂᕐᒧᑦ 10 ᓴᓐᓯ 
ᐊᑐᓂᑦ ᖃᓪᓗᑦ ᒐᓴᓖᓄᑦ (10.6 ᓴᓐᓯ ᐊᑐᓂᑦ ᖃᓪᓗᑦ ᐱᖃᓯᐅᑎᑎᓪᓗᒍ GST) ᐊᒻᒪᓗ 20 ᓴᓐᓯ ᐊᑐᓂᑦ ᖃᓪᓗᑦ 
ᖃᖓᑕᔫᖅᓯᐅᑎᓄᑦ ᐅᖅᓱᐊᓗᓐᓄᑦ (21.2 ᓴᓐᓯ ᐊᑐᓂᑦ ᖃᓪᓗᑦ ᐱᖃᓯᐅᑎᓗᒍ GST) ᐃᓘᓐᓇᖏᓐᓂ ᓄᓇᕗᒻᒥ 
ᓄᓇᓕᖏᓐᓂ. ᐊᑭᑦᑐᕆᐊᕐᓂᖏᑦ ᐊᑐᓕᖅᑎᑕᐅᓂᐊᖅᑐᑦ ᓄᕕᐱᕆ 1, 2007. ᒐᕙᒪᒃᑯᑦ ᓂᕈᐊᖅᓯᒪᔪᑦ 
ᐊᑭᑦᑐᕆᐊᖅᓯᔾᔮᖏᓐᓂᕐᒥᓂᒃ ᐅᖅᑰᓴᐅᑎᓯᐅᑎᓂᒃ ᐅᖅᓱᐊᓗᓐᓂᒃ ᓄᓇᕗᒻᒥᐅᑦ ᐊᑐᖃᑦᑕᕐᖓᒋᑦ 
ᐅᖅᑰᓴᐅᑎᓯᐅᑎᒋᓪᓗᒋᑦ ᐊᖏᕐᕋᖏᓐᓄᑦ ᓇᒻᒥᓂᖁᑎᖏᓐᓄᓪᓗ. 
 
ᐊᖏᖅᑕᐅᓯᒪᓕᕋᓗᐊᖅᑎᓪᓗᒋᑦ ᐊᑭᑦᑐᕆᐊᕈᑎᐅᓂᐊᖅᑐᑦ, ᓄᓇᕗᒻᒥ ᐅᖅᓱᐊᓗᐃᑦ ᐊᑭᖏᑦ ᓱᓕ 
ᐊᑭᑭᓐᓂᖅᐹᖑᖃᑕᐅᔪᑦ ᐊᓯᖏᓐᓂᒃ ᑲᓇᑕᒥ ᐊᕕᑦᑐᖅᓯᒪᕕᐅᔪᓂᒃ. 

 
ᒑᓴᓖ        ᖃᖓᑕᔫᖅᓯᐅᑎ ᐅᖅᓱᐊᓗ 

 

ᓄᓇᓖᑦ ᐊᑭᖓ ᐊᑐᓂᑦ 
ᖃᓪᓗᑦ 

ᑰᔾᔪᐊᕌᓗᒃ 155.0 
ᑰᔾᔪᐊᖅ 153.0 
ᔭᓗᓇᐃ 131.9 
ᐅᐊᐃᑦᕼᐅᐊᔅ 126.3 
ᓛᐸᑐᐊ ᓯᑎ 121.3 
ᐸᖕᓂᖅᑑᖅ 120.1 
ᑲᖏᖅᖠᓂᖅ 127.1 
ᐃᖃᓗᑦᑑᑦᑎᐊᖅ 128.8 

ᓄᓇᓖᑦ ᐊᑭᖓ ᐊᑐᓂᑦ 
ᖃᓪᓗᑦ 

ᐃᑦᒥᓐᑕᓐ 142.0 
ᐅᐃᓂᐱᒡ 141.0 
ᐋᑐᕙ 133.0 
ᔭᓗᓇᐃ 150.0 
ᐅᐊᐃᑦᕼᐅᐊᔅ 146.4 
ᑰᔾᔪᐊᖅ 177.0 
ᐃᖃᓗᐃᑦ 119.9 
ᑲᖏᖅᖠᓂᖅ 138.3 
ᐃᖃᓗᑦᑑᑦᑎᐊᖅ 146.9 

